
Баспасөз-Релизі
«Түркістан облысында табиғи ресурстар және табиғатты пайдалануды реттеу саласындағы бюджеттік бағдарламаларының іске асырылуына және инвестициялық жобаларға бағытталған бюджет қаражатының пайдалануына мемлекеттік аудит жүргізу» сыртқы  мемлекеттік  аудит  нәтижелері туралы  ақпарат.

 Аудиттің жалпы қорытындысы бойынша жалпы бұзушылықтар сомасы 1 651 203,6 мың теңгені құрайтын өтеуге, қалпына келтіруге жататын қаржылық бұзушылықтар және тиімсіз жоспарлау мен тиімсіз пайдалану бойынша бұзушылықтар анықталған. Оның ішінде: 

- барлық қаржылық бұзушылықтар 798 812,9 мың теңге (қалпына келтірілуге жататын қаржы көлемі 793 954,3 мың теңге, өтелуге жататын қаржы көлемі 4858,6,0 мың теңге);

- тиімсіз жоспарланған бюджет қаражатының (активтердің) сомасы    470 539,3 мың теңге;

- тиімсіз пайдаланылған бюджет қаражатының (активтердің) сомасы 381 851,4 мың теңге;

Сонымен қатар, рәсімдік сипаттағы бұзушылықтар 41 бірлікті құрады (оның ішінде бюджет заңнамасы бұзушылықтары 6 бірлік, бухгалтерлік есепті жүргізу кезінде заңнама бұзушылықтары 1 бірлік және өзге де салалық заңнама бұзушылықтары 34 бірлік).

Бұдан бөлек, 8 әкімшілік құқық бұзушылық белгілері бар материалдар әкімшілік іс жүргізуді қозғау үшін Түркістан облысы бойынша Ішкі мемлекеттік аудит департаментіне жолданып, нәтижесінде 8 материал бойынша 1 572,8 мың теңге айыппұл салынған. 

Аудит барысында басқарма және оған ведомстволық бағынысты мекемелердің қызметін реттейтін ішкі құжаттарды зерделеу ішкі құжаттарды әзірлеу және бекіту кезінде жол беретін бірқатар жүйелік бұзушылықтар мен кемшіліктер бар екенін көрсетті. Сонымен қатар, азаматтық қызметшілер болып табылатын және ауылдық жерде жұмыс істейтін орман шаруашылығы және ерекше қорғалатын табиғи аумақтар саласындағы мамандар лауазымдарының тізбесі жергілікті атқарушы органмен айқындалмаған және қызметтің осы түрлерімен қалалық жағдайда айналысатын мамандардың айлықақыларымен және мөлшерлемелерімен салыстырғанда жиырма бес пайызға жоғарылатылған лауазымдық айлықақылар мен тарифтік мөлшерлемелер жергілікті өкілді органмен белгіленбеген.  Сондай-ақ, акваөсіру (балық өсіру шаруашылығы) өнімінің өнімділігі мен сапасын арттыруды, сондай-ақ асыл тұқымды балық өсіруді дамытуды субсидиялау бойынша заңнамаларының талаптарын сақталмау, бухгалтерлік есепті дұрыс емес жүргізу және қаржылық есептілікті бұрмалау, бюджеттік өтінімдерде қамтылған есептеулерге ақпараттың толықтығы мен дұрыстығы, бюджеттік бағдарламалардың тікелей және түпкілікті нәтиже көрсеткіштерін әзірлемеу немесе сапасыз әзірлеу бюджет қаражатын тиімсіз жоспарлау және пайдалану бойынша проблемалар мен кемшіліктер анықталды.

Бұзушылықтарға жол берудің негізгі себептері Қазақстан Республикасының нормативтік құқықтық актілерінің талаптарын сақтамауынан және  мемлекеттік аудит объектісінің қызметін регламенттейтін құжаттардағы кемшіліктерден, сондай-ақ бюджет қаражатын жұмсаудың негізділігі мен заңдылығы бөлігінде басшылық тарапынан бақылаудың өз деңгейінде болмауынан орын алған. 

            Отырыс қорытындысы бойынша Тексеру комиссиясының қаулысы қабылданып, аудит объектілеріне тиісті тапсырмалар берілді.
Тексеру комиссиясының мүшесі

